
DITAELO LE TSHEDIMOSETSO   
 
1. Pampiri e, e arogantswe ka DIKAROLO di le THARO:    
 
 KAROLO YA A: 

KAROLO YA B: 
 
 
KAROLO YA C:  

Tlhamo  
Ditlhangwa tse dileele tsa tirisano gammogo le 
ditlhangwa tse di dirisang mekgwa e e farologaneng 
ya tlhaeletsano. 
Ditlhangwa tse dikhutshwane tsa tirisano. 

(50)  
 
 
(30) 
(20) 

 

 
2. Araba potso e le NNGWE go tswa mo KAROLONG NNGWE le NNGWE.   
 
3. Kwala ka puo e o tlhatlhobiwang ka yona.   
 
4. Simolola KAROLO NNGWE le NNGWE mo tsebeng e NTŠHWA.    
 
5. Kwala letlhomeso (sekao, mmapa wa dikakanyo/sethalo/tšhate/mafoko a a 

kaelang, jalo le jalo), siamisa diphoso le go buisa tiro ya gago gape. 
Letlhomeso le kwalwe PELE o simolola go kwala tlhamo. 

  

 
6. Tirokwalo ya ipaakanyo yotlhe e tshwanetse go tlhagelela sentle. Thala mola 

o o sekaganyang go supa fa tirokwalo e le ya ipaakanyetso. 
  

 
7. Tiriso ya nako e e tshitshinngwang ke:   
 
 KAROLO YA A: 

KAROLO YA B: 
KAROLO YA C: 

Metsotso e le 80 
Metsotso e le 40  
Metsotso e le 30 

  

 
8. Dinomoro tsa dikarabo di tlhagelele jaaka di ntse mo pampiring ya dipotso.   
 
9. Naya karabo NNGWE le NNGWE setlhogo se se maleba.   
 
10. Setlhogo ga se a tshwanela go akarediwa mo palong ya mafoko a a 

tlhokegang. 
  

 
11. Kwala sentle ka mokwalo o o buisegang.   

KAROLO YA A: TLHAMO   
 
POTSO 1   
 
Kwala tlhamo ya boleele jwa mafoko a a ka nnang 250–300 ka NNGWE fela ya 
ditlhogo kgotsa ditshwantsho tse di neilweng. Fa o dirisa setshwantsho go kwala 
tlhamo, se neele setlhogo. O se ke wa lebala go thala letlhomeso/lenaneopaakanyo 
PELE o kwala. 

  

 
1.1 Bonweenwee bo a busa mo lefatsheng.  [50] 
 
1.2 Le fa go ka nna jang, tiragalo e, ga nkitla ke e lebala.  [50] 
 
1.3 Thuto ga e na boleng kwa ntle ga thekenoloji. Dumela kgotsa ganela.  [50] 
 
1.4 Dikgwetlho tse re kopanang le tsona di ka tokafatsa matshelo a rona.  [50] 
 
1.5 Fa nka nna molemirui ...  [50] 
 
1.6 Mabaka le ditlamorago tsa go sa tseye karolo mo ditlhophong tsa naga.  [50] 
 
1.7 Lebelela ditshwantsho tse di latelang, mme o tlhophe se le SENGWE go 

kwala tlhamo. Naya tlhamo ya gago setlhogo. 
  

 
1.7.1 

 
                                           [Se nopotswe go tswa mo www.google.poverty] 

  
 
 
 
 
 
 
 
 
 
 
 
 
 
 
 
 

 

[50] 

1.7.2 

 
                                                         [Se nopotswe go tswa mo www.google.crime] 

 
 
 
 
 
 
 
 
 
 
 
 
 
 
 
 
 
 
 
 
 

[50] 
 

PALOGOTLHE YA KAROLO YA A:  50 

https://www.google.co.za/url?sa=i&rct=j&q=&esrc=s&source=images&cd=&ved=2ahUKEwim-MvTuLLlAhXK7eAKHepLB7QQjRx6BAgBEAQ&url=https://www.wheels24.co.za/News/Guides_and_Lists/got-your-stolen-car-back-heres-how-to-get-police-clearance-to-licence-it-in-sa-20170711&psig=AOvVaw3hbcPgFUwr7UW-yKdP6LLa&ust=1571921095168799

KAROLO YA B: 
 
 

DITLHANGWA TSE DILEELE TSA TIRISANO GAMMOGO LE 
DITLHANGWA TSE DI DIRISANG MEKGWA E E 
FAROLOGANENG YA TLHAELETSANO 

  

 
POTSO 2   
 
Araba potso e le NNGWE fela mo karolong e. Karabo e nne boleele jwa mafoko a a         
ka nnang 120–150. 

  

 
2.1 LEKWALO LA BOTSALANO   
 
 O ipaakanyetsa go tsaya leeto go ya malatsing a boikhutso kwa Durban. 

Kwalela tsala ya gago lekwalo o mo kope gore le tsamaye mmogo. 
  

[30] 
 
2.2 MMUISANO   
 
 Tsala ya gago e ne ya isiwa kgolegelong dingwaga di le pedi ka ntlha ya fa                 

a ne a rekisa diritibatsi. Kwala mmuisano o o neng o o tshwere le ena fa o ne 
o mo etetse kwa kgolegelong. 

  
 
[30] 

 
2.3 LEKWALOIKITSISO LE LEKWALOPHELEGETSO   
 
 Nedbank e phasaladitse tiro ya go nna thelara mo atereseng ya bona ya 

inthanete. Kopa tiro e ka go dira lekwaloikitsiso le le nang le 
lekwalophelegetso, mme o dirise maina le diaterese tse di latelang: 
 

Leina: Motlhogodi Moeti 
Lekwaloitshupo: 990612 0508 086 
Aterese: 96 Itsoseng Street, Boitumelong, 2660 

 

  
 
 
 
 
 
 

[30] 
 
2.4 ATHIKELE YA LOKWALODIKGANG   
 
 Go na le setlhopha sa batho ba ba rekisang dikoloi tse di seng ka fa molaong. 

Kwala athikele ya lokwalodikgang o tsibose morafe/setšhaba ka setlhopha se. 
  

[30] 
 

PALOGOTLHE YA KAROLO YA B:  30 

KAROLO YA C: DITLHANGWA TSE DIKHUTSHWANE TSA TIRISANO   
 
POTSO 3   
 
Araba potso e le NNGWE fela mo karolong e. Karabo e nne boleele jwa mafoko a a         
ka nnang 80–100. 

  

 
3.1 DITAELO    
 
 O na le lebenkele la go rekisa dijo. Neela ditaelo tse badiri ba tshwanetseng 

go di latela pele ba ka bulela bareki. 
  

[20] 
 
3.2 PAMPITSHANA YA TSHEDIMOSETSO   
 
 Kwalela baagi ba mo motseng pampitshana ya tshedimosetso e e tla 

tsamaelanang le setshwantsho se se fa tlase.  
  

 
 
 

 
                                                                [Se nopotswe go tswa mo www.google.crime] 

  
 
 
 
 
 
 
 
 
 
 
 
 
 
 
[20] 

 
3.3 BUKATSATSI    
 
 O bone tiro ya go nna motsamaisi kwa faboriking ya diaparo. Faboriki e, e ne 

e go rometse kwa katisong ya malatsi a le matlhano kwa Paris. Kwala 
bukatsatsi e mo go yona o tlhalosang ditiragalo tsa katiso. 

  
 
[20] 

 
PALOGOTLHE YA KAROLO YA C:  20 
PALOGOTLHE YA TLHATLHOBO:  100 

